
ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՒ ՀԱՄԱՇԽԱՐՀԱՅԻՆ ԲԱՆԿԻ ՄԻՋԵՎ 2022Թ. ՄԱՅԻՍԻ 19-ԻՆ ԵՎ ՀՈՒՆԻՍԻ 14-ԻՆ ՍՏՈՐԱԳՐՎԱԾ «ԵՄ-Ն ՀԱՆՈՒՆ ՆՈՐԱՐԱՐՈՒԹՅԱՆ» ԾՐԱԳԻՐ․ ԴՐԱՄԱՇՆՈՐՀ ԹԻՎ TF0B2692» ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐԻ ԹԻՎ 1 ՓՈՓՈԽՈՒԹՅՈՒՆԸ»  ՀԱՍՏԱՏԵԼՈՒ ՄԱՍԻՆ» ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արտաքին գործերի նախարարություն
	27.06.2022թ.

	
	N 1111/28073-22

	Հայաստանի Հանրապետության ու Համաշխարհային բանկի միջև «ԵՄ-ն հանուն նորարարության» ծրագիր․ դրամաշնորհ թիվ TF0B2692» դրամաշնորհային համաձայնագրի թիվ 1 փոփոխությունը (այսուհետ՝ Փոփոխություն) ստորագրվել է 2022թ. մայիսի 19-ին և 2022թ. հունիսի 14-ին, Հայաստանի Հանրապետության ֆինանսների նախարար Տիգրան Խաչատրյանի կողմից: 
Փոփոխության նպատակն է Համաձայնագրում կատարել փոփոխություններ հետևյալ դույթների մասով. 
•	«ԵՄ-ն հանուն նորարարության» նախաձեռնության ԲՏՃՄ/STEM ծրագրի համար առկա դրամաշնորհային միջոցների ողջ ծավալն արտահայտելու համար Համաձայնագրի 1-ին պարբերությունը հանել և ամբողջությամբ վերաշարադրել հետևյալ խմբագրությամբ.
«Ի պատասխան Հայաստանի Հանրապետության անունից ներկայացված` ֆինանսական օժանդակության պահանջով դիմումի, ուրախ եմ տեղեկացնել Ձեզ, որ Վերակառուցման և զարգացման միջազգային բանկը/Միջազգային զարգացման ընկերակցությունը, որը հանդես է գալիս որպես Եվրոպական հանձնաժողովի տրամադրած դրամաշնորհային միջոցների կառավարիչ` Եվրոպայի և Կենտրոնական Ասիայի ծրագրային միադոնոր հավատարմագրային ֆոնդի շրջանակներում «ԵՄ-Համաշխարհային բանկ» գործընկերության III մասին համապատասխան, առաջարկում է Հայաստանի Հանրապետությանը դրամաշնորհ տրամադրել առավելագույնը 4,106,000 եվրոյի չափով` սույն նամակ-համաձայնագրում նշված ժամկետով և պայմաններով:
•	բ)	Համաձայնագրի 3.01 բաժնի II հոդվածով նախատեսված աղյուսակը հանել և ամբողջությամբ վերաշարադրել: 
Փոփոխությունն ուժի մեջ է մտնում Բանկի կողմից համաստորագրված օրինակը և ուժի մեջ մտնելու համար ներպետական ընթացակարգերի ավարտման մասին ծանուցումը ստանալուց հետո, այն օրը, երբ Բանկը Հայաստանի Հանրապետությանը կտրամադրի նշյալ ծանուցման ընդունման նամակը։ 
Հաշվի առնելով վերոգրյալը 2022թ. մայիսի 19-ին և 2022թ. հունիսի 14-ին Հայաստանի Հանրապետության ու Համաշխարհային բանկի միջև ստորագրված «ԵՄ-ն հանուն նորարարության» ծրագիր․ դրամաշնորհ թիվ TF0B2692» դրամաշնորհային համաձայնագրի թիվ 1 փոփոխության հաստատումը կամ վավերացումը Հայաստանի Հանրապետության վարած արտաքին քաղաքականության առումով նպատակահարմար է։
	[bookmark: _GoBack]Ընդունվել է ի գիտություն:

	2. Արդարադատության նախարարություն
	27.06.2022թ.

	
	N 01/14.2/27949-2022

	Դրամաշնորհային համաձայնագրի թիվ 1 փոփոխությունը չի պարունակում Հայաստանի Հանրապետության օրենքին հակասող, ինչպես նաև օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Դրամաշնորհային համաձայնագրի թիվ 1 փոփոխությունը ենթակա է վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթների հիմքերով:
	Ընդունվել է ի գիտություն:

	3. Ֆինանսների նախարարություն
	28.06.2022թ.

	
	N 01/5-2/11686-2022

	Հայաստանի Հանրապետության և Համաշխարհային բանկի միջև 2022թ. մայիսի 19-ին և 2022թ. հունիսի 14-ին ստորագրված «ԵՄ-ն հանուն նորարարության ծրագիր» դրամաշնորհային համաձայնագրի թիվ 1 փոփոխությամբ» Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	27.06.2022թ.

	
	N ԳՍ//16520-2022

	Հայտնում ենք, որ Հայաստանի Հանրապետության ու Համաշխարհային բանկի միջև ստորագրված «ԵՄ-ն հանուն նորարարության» ծրագիր․ դրամաշնորհ թիվ TF0B2692» դրամաշնորհային համաձայնագրի թիվ 1 փոփոխությամբ «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:







